
Հայաստանի Հանրապետության կառավարությունը և Կարմիր խաչի միջազգային կոմիտեն (ԿԽՄԿ), այսուհետ` Կողմեր,

նկատի ունենալով 1993 թվականի նոյեմբերի 5-ին Հայաստանի Հանրապետության կառավարության և Կարմիր խաչի միջազգային կոմիտեի միջև Հայաստանի Հանրապետությունում Կարմիր խաչի միջազգային կոմիտեի կարգավիճակի մասին համաձայնագիրը («Համաձայնագիր»),
նկատի ունենալով, որ իր մարդասիրական հանձնառությունն ի կատար ածելու համար, ԿԽՄԿ-ն իր գործունեությունն իրականացնում է մարդասիրության, չեզոքության, անկողմնակալության և անկախության հիմնարար սկզբունքներին և իր գործելաոճին, մասնավորապես, խորհրդապահության կարգին լիովին համապատասխան,
հաշվի առնելով ԿԽՄԿ և Հայաստանի Հանրապետության միջև ավելի քան քսան տարվա արդյունավետ համագործակցությունը,
ճանաչելով, որ տեղում ԿԽՄԿ-ի գործունեության արդյունավետության պահպանման համար անրաժեշտ է լրացնել և պարզաբանել Հայաստանի Հանրապետության կողմից ԿԽՄԿ-ին շնորհված արտոնությունների ու անձեռնմխելիությունների մասին դրույթները,
համաձայնեցին ներքոհիշյալի մասին.

Հոդված 1

Համաձայնագրի 6-րդ հոդվածի 3-րդ կետը խմբագրել հետևյալ բովանդակությամբ.
 «3.ԿԽՄԿ-ն իրավունք ունի իր թղթակցությունը, այլ փաստաթղթերը կամ տեղեկատվությունը ուղարկել կամ ստանալ փոստով կամ կնքված կապոցներով։ ԿԽՄԿ-ի փոստը և կապոցներն օգտվում են նույն արտոնություններից և անձեռնմխելիությունից, որոնք նախատեսված են դիվանագիտական փոստի և կապոցների համար, եթե այդ փոստն ու կապոցները ունեն դրանց բնույթը մատնանշող, տեսանելի արտաքին նշաններ և պարունակում են միայն պաշտոնական օգտագործման համար նախատեսված փաստաթղթեր, տեղեկատվություն կամ առարկաներ»:

 
Հոդված 2

Համաձայնագրի 6-րդ հոդվածում ավելացնել նոր՝ 4-րդ և 5-րդ կետեր հետևյալ բովանդակությամբ.

«4. Հայաստանի Հանրապետությունն ապահովում է ԿԽՄԿ-ի զեկույցների, նամակների կամ պետական մարմիններին հասցեագրված այլ հաղորդումների, ինչպես նաև այդ հաղորդումների բովանդակության և գրառումների գաղտնիությունը։ Հաղորդումների բովանդակությունը ենթակա չէ հրապարակման դրա հասցեատերը չհանդիսացող անձանց համար, ինչպես նաև առանց ԿԽՄԿ-ի նախնական գրավոր համաձայնության դրանք ենթակա չեն բացահայտման կամ օգտագործման դատական կամ վարչական վարույթի ընթացքում։


«5. ԿԽՄԿ-ն մշակում է անձնական տվյալները՝ հարգելով անձնական տվյալների պաշտպանության սկզբունքները, ելնելով իր մարդասիրական հանձնագրից և գործունեությունից բխող գործողությունների իրականացման կամ դրանց իրականացմանը նպաստելու նպատակով՝ անկախ այն հանգամանքից, թե որտեղ կամ ում կողմից են պահպանվում այդ տվյալները»։ 


Հոդված 3

Համաձայնագրի 10-րդ հոդվածի 11-րդ կետը շարադրել հետևյալ խմբագրությամբ.
 «Կետ 11
Պատվիրակության այն անդամները, որոնք Հայաստանի Հանրապետության քաղաքացիներ են (ռեզիդենտ աշխատակիցներ), չեն օգտվում այն անձեռնմխելիությունից, արտոնություններից և առավելություններից, որոնք թվարկված են 1-9-րդ կետերում, այն գործողություններին առնչվող դատավարության նկատմամբ անձեռնմխելիությունից, այդ թվում ձերբակալման/կալանքի և որպես վկա կամ այլ կերպ ցուցմունք տալու նկատմամբ, որոնք կատարել են իրենց լիազորություններն իրականացնելիս, նույնիսկ եթե այլևս չեն աշխատում պատվիրակությունում»:

Հոդված 4

 Համաձայնագրի 11-րդ հոդվածը շարադրել հետևյալ խմբագրությամբ.

«Հոդված 11
Ժամանակավոր հանձնարարությամբ Հայաստանի Հանրապետություն ժամանած ԿԽՄԿ-ի ներկայացուցիչներն օգտվում են Համաձայնագրի 10-րդ հոդվածի 2-րդ, 3-րդ, 4-րդ, 7-րդ, 8-րդ և 13-րդ կետերում շարադրված արտոնություններից և անձեռնմխելիություններից»: 

Հոդված 5
[bookmark: _GoBack]Սույն Արձանագրությունը հանդիսանում է Համաձայնագրի անբաժանելի մասը և ուժի մեջ է մտնում դրա ուժի մեջ մտնելու համար անհրաժեշտ ներպետական ընթացակարգերի կատարման մասին Կառավարության կողմից դիվանագիտական ուղիներով ծանուցելու օրվանից:

Կատարված է  ք. ---------------- 201--  թվականի -------------- ----- ին, երկու բնօրինակով, յուրաքանչյուրը` հայերեն և ֆրանսերեն լեզուներով, ընդ որում երկու տեքստերն էլ հավասարազոր են: 

		Հայաստանի Հանրապետության Կառավարության կողմից
	Կարմիր Խաչի միջազգային կոմիտեի կողմից




	







